
ᐅᐅᐧᐁ ᑲᐧᐃᐊᓂᔑ ᒪᑕᓄᑲᒋᑲᑌᒃ ᑲᑭᒪᒋᑐᐧᐊᒡ ᐅᓐᑌᕆᐅ ᐃᔥᑯᑌᐧᐃᔭᑉ 

ᑲᐃᔑ ᐊᐱᑕᒪᑫᐧᐊᒡ ᐁᐧᐃ ᓇᓇᓐᑕᐧᐃ ᑭᑫᓐᑕᒧᐧᐊᑦ ᑭᔥᐱᓐ ᑲᑭᐅᓐᒋ 

ᐸᓇᒋᒋᑫᐃᑯᐧᐊᐧᑫᓐ ᑫᒪ ᑲᔦ ᑲᑭᐅᓐᒋ ᒪᓐᔑᑐᑕᑯᐧᐊᐧᑫᓐ ᐅᑯᐧᐁ 

ᐃᔥᑯᑌᐧᐃᔭᐱᓐ ᑲᐃᓇᐱᑫᓯᑕᒪᑫᐧᐊᑦ ᒣᐧᑲ ᐊᐱ ᓂᑭᑯᑭᓯᔅ 21 ᐁᐃᓇᑭᓱᒡ 

2010 ᑲᑭ ᒪᒪᐧᐃᐱᐃᑲᑌᑭᓐ ᒥᐧᓇᑕᒪᑫᐧᐃᓐ ᑲᑭᐧᐸᑕᐧᐃᑎᐸᐊᒃ 

ᐅᑕᑭᓐᑕᒪᑯᐧᐃᓐ ᑲᐅᓐᒋ ᐊᑭᓐᑕᒪᐧᐊᑲᓂᐧᐃᒡ, ᑫᔭᐱ ᑲᐊᓂ ᑕᔑᓐᑌᑭᓐ, 

ᑕᑭᐃᔑᓇᐧᑲᓐ ᒋᑭᐅᒋ ᑭᐧᐁᒥᓂᐧᑕᐸᓐ ᐃᐃᒪ ᑲᑭᐅᒋ ᐱᒥᑎᐸᐃᑫᐃᓐᐧᑕᐸᓐ 

ᐃᔥᑯᑌᐧᐃᔭᐱᓂ ᑲᐃᓇᑭᓐᑕᒪᐧᑕ, ᑭᔥᐱᓐ ᐃᑕᔥ ᑲᑭᐃᔑᓇᐧᑲᒃ ᑲᔦ ᒥᓂᑯᒃ 

ᑲᑭᐊᐱᒋᑭᑲᑌᒃ ᒋᐅᒋ ᑭᐧᐁᑎᐸᐊᒪᓱᐧᐊᒡ. 

 
ᐧᐃᓐᑕᒪᑫᐧᐃᓐ ᐅᓇᑯᓂᑫᐧᐃᓂᒃ ᒪᐧᐃᓀᐅᑎᐧᐃᓐ 

 
ᐅᓐᑌᕆᐅ ᐃᔥᑯᑌᐧᐃᔭᑉ ᑲᐃᔑᐊᐱᑕᒪᑫᐧᐊᒡ (ᑲᐊᐱᑕᒪᑫᐧᐊᒡ) ᐧᐃᓇᐧᐊ ᐱᑯ ᐅᑭᐸᑭᑎᓇᓇᐧᐊ 

ᐅᑲᐧᑫᐧᑌᐧᐃᓂᐧᐊ ᐅᓇᑯᓂᑫᐧᐃᓂᒃ ᐁᐧᐃᐱᓐᑎᑫᐧᐃᑐᐧᐊᑦ ᒋᓇᓇᑲᒋᒋᑲᑌᒃ ᑭᔥᐱᓐ ᐅᑯ ᑲᑭᒪᒥᔑᓐᒥᐧᑕ 

ᑲᐅᓐᑎᓂᑫᑕᒪᑫᐧᐊᒡ ᐧᐊᓴᑯᓀᒋᑲᓀᔭᐱᓂ (ᐃᓇᐱᓐ ᒐᐸᔑᔥ ᒪᔭ ᑲᐧᐃᓐᑌᒃ) ᒋᑭ ᑭᐧᐁᒥᓄᐱᑐᐸᓐ 

ᑲᑭᐃᓇᑭᓐᑕᒪᑫᐧᐊᒡ ᐃᐃᒪ ᐸᓇᒋᒋᑫᐃᑯᐧᐃᓐ ᑲᔦ ᑲᑭᐅᒋ ᒪᓐᔑᑐᑕᑯᐧᐊᒡ ᑲᑭᐸᑭᑎᓂᑲᑌᑭᐸᓐ 

ᑲᑭᒪᒪᐧᐃᐱᐃᑲᑌᑭᓐ ᒥᐧᓇᑕᒪᑫᐧᐃᓇᓐ ᑲᑭᔕᐳᓂᑲᑌᑭᐸᓐ ᒣᐧᑲ ᓂᑭᑯᑭᓯᔅ 21, 2010 ᐧᐊᐊ ᑎᐸᑯᓂᑫᐧᐃᑭᒪ 

ᒥᔅᑐᕐ ᒐᔅᑎᔅ ᑲᒥᓐᒃ ᐃᐃᒪ ᐅᓐᑌᕆᐅ ᑎᐸᑯᓂᑫᐧᐃᑲᒥᑯᒃ (ᑎᐸᑯᓂᑫ ᑭᔥᐳᓀᐱᐃᑲᓐ No. 94-CQ-50878) 
ᑲᔦ ᑲᑭᒥᓄᐱᐃᑲᑌᒃ ᒣᐧᑲ ᒍᓚᔾ ᑭᓯᔅ 7, 2010 ᑲᔦ ᒍᓚᔾ ᑭᓯᐢ 8 (ᑲᑭᒪᒪᐧᐃᐱᐃᑲᑌᑭᓐ ᒥᐧᓇᑕᒪᑫᐧᐃᓇᓐ) 

ᑲᑭᐧᐸᑕᐧᐃᑎᐸᐊᒃ ᐅᑕᑭᓐᑕᒪᑯᐧᐃᓐ (ᐅᑎᐸᑯᓂᑯᐧᐃᓐ), ᑲᔦ ᑭᔥᐱᓐ ᐃᑕᔥ ᑲᑭᐃᔑᓇᐧᑲᒃ ᑲᔦ ᒥᓂᑯᒃ 

ᑲᑭᐊᐱᒋᑭᑲᑌᒃ ᒋᑭᐧᐁᑎᐸᐃᑫᑦ.   
 
ᑲᑭᐱᓐᑎᑲᑌᒃ ᐅᓇᑯᓂᑫᐧᐃᓂᒃ, ᑲᐅᓐᑎᓂᑫᑕᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ ᑲᐃᓂᐧᑕ ᑲᐅᒪᓯᓇᐃᑲᓀᓯᐧᐊᒡ 

ᐅᓐᑌᕆᐅ ᐊᑭᒃ ᑲᑎᐯᓐᑕᒧᐧᐊᒡ ᐧᐊᓯᑲᓐ ᑲᐃᓇᐱᑫᓇᒪᑫᐧᐊᒡ ᒋᐅᒋ ᐧᐊᓴᑯᓀᒋᑫᓇᓂᐧᐊᓂᒃ ᐧᐃᓇᐧᐊ ᑕᔥ 

ᑲᑭᐧᐃᓂᓐᐧᑕ ᐅᓇᑕᒪᓱᒃ ᐅᐅᒪ ᐅᔑᓯᒋᑫᐧᐃᓐ F (ᑲᑭᒪᒪᐧᐃᐱᐃᑲᑌᑭᓐ ᒥᐧᓇᑕᒪᑫᐧᐃᓇᓐ.    

ᑲᐊᐱᑕᒪᑫᐧᐊᒡ ᐅᑭᐸᑭᑎᓇᓇᐧᐊ ᒧᔥᑭᓀᐱᐃᑲᓂ EB-2010-0295. ᑕᐅᓐᒋᒪᑕᓄᑲᑌ ᐸᑫᐱᐃᑲᓇᓐ 19 ᑲᔦ 
78(2) ᐅᓐᑌᕆᐅ ᐃᔥᑯᑌᐧᐃᔭᑉ ᑲᐃᔑᐊᐱᑕᒪᑫᐧᐊᒡ ᑲᐃᓇᑯᓂᑲᑌᒃ, 1998. ᐱᑯ ᐊᓂᓐ ᑫᐃᔑᐅᓀᓐᑕᒧᐧᐊᒡ 

ᑲᐊᐱᑕᒪᑫᐧᐊᒡ ᐅᐅᐧᐁᓂ ᒧᔥᑭᓀᐱᐃᑲᓂ ᒥᐅᒪ ᐊᐸᓀ ᑲᑭᓇ ᑲᐊᐸᒋᑐᐧᐊᒡ ᐧᐊᓯᑲᓂ ᑫᐅᒋᐸᑲᒥᔥᑲᒧᐧᐊᒡ.  
 
ᑫᔭᐱ ᐧᐃᓇᓇᑕᐧᐃᑭᑫᑕᒪᓐ ᑲᐅᒋ ᒪᒪᐧᐃ ᐸᓇᒋᒋᑫᐃᑯᐧᐊᒡ ᐸᐯᔑᒃ ᑲᐅᓐᑎᓂᑫᑕᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ 

ᐅᐅᒪ ᑲᑭᐅᒋ ᒪᒥᔑᒥᓐᐧᑕ, ᐃᓇᐱᓐ ᒪᒪᑲᑕᐱᑯᒃ http://www.oeb.gov.on.ca/html/EB-2010-0295 ᑫᒪ 
ᐅᔑᐱᐃᑫᐧᐃᑲᒥᑯᒃ ᑲᐅᓐᒋᐧᐊᓴᑯᓀᓐᑕᒪᑯᔭᓐ ᐧᐃᐧᐊᐸᓐᑕᒪᓐ ᑲᐃᔑ ᐅᔑᐱᐃᑲᑌᒃ ᑲᑭᒪᒪᐧᐃᐱᐃᑲᑌᑭᓐ 

ᒥᐧᓇᑕᒪᑫᐧᐃᓇᓐ ᒪᒥᔑᒥᐧᐁᐧᐃᓂᒃ.  
 
ᐊᓂᓐ ᓴᑯ ᑲᐃᓇᑭᓐᑕᒪᑫᐧᐊᑦ ᑫᒪ ᑲᐃᓇᑯᓂᑲᑌᒃ ᐧᐊᓯᑲᓂ ᐃᓇᑭᓐᑕᒪᑫᐧᐃ ᒧᔥᑭᓀᐱᐃᑫᐧᐃᓇᓐ, ᐅᑯᐧᐁ 

ᑲᐅᓐᑎᓂᑫᑕᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ ᐅᑭᑲᐧᑫᒋᒪᐧᐊᓐ ᑲᐊᐱᑕᒪᑫᐧᐊᒡ ᐱᓇᒪ ᒋᒧᒋᑕᔑᓐᑕᒪᑎᓇᓂᐧᐊᒃ. 

ᑭᐃᑭᑐᐧᐊᒃ ᐃᑕᔥ ᑲᐊᐱᑕᒪᑫᐧᐊᒡ ᒋᑕᔑᓐᑕᒪᑎᓇᓂᐧᐊᒃ ᐅᓄ ᑫᑯᓇᓐ ᑲᐊᓂᐅᔑᐱᐃᑲᑌᑭᓐ: 
 

1.  ᓂᑲᓐ ᑲᐧᑫᒋᒥᐧᐁᐧᐃᓐ, ᑭᔥᐱᓐ ᐅᑯ ᑲᐅᓐᑎᓂᑫᑕᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ 

ᒋᑭᐸᑭᑎᓂᐧᑕᐸᓐ ᒋᐅᒋ ᑭᐧᐁᒥᓄᐱᑕᒪᓱᐧᐊᒡ ᐅᑎᓇᑭᓐᑕᒪᑫᐧᐃᓂᐧᐊᒃ ᑲᔦ ᑲᑭᐃᔑ 

ᐧᐊᓂᔥᐧᑫᐱᓂᐧᑕ ᒣᐧᑲ ᑭᐱᒥ ᑲᐧᑫᑎᐸᑯᓂᐧᑕ; ᑲᔦ ᑕᔥ 
2.  ᑭᔥᐱᓐ ᐁᐁ ᐃᔑᓇᐧᑫᒋᑲᑌᒃ ᓂᑕᒻ ᐅᐧᐁ ᑕᔑᓐᒋᑫᐧᐃᓐ, ᐊᓂᓐ ᑫᑭᐃᔑ ᓇᐃᓇᐧᑲᑭᐸᓐ: 

(a) ᒋᓀᓇᐧᐃᓂᑲᑌᑭᓐ ᑲᑭᓇ ᑲᐃᓇᑭᓐᑕᒪᐧᐃᓐᐧᑕ ᐧᐊᓯᑲᓐ ᑲᐊᐸᒋᑐᐧᐊᒡ, ᑲᔦ ᑕᔥ  
(b) ᒋᐅᒋ ᑭᐧᐁᐱᒋᑫᐧᐊᒡ ᒥᓂᑯᒃ ᑫᐊᓂᔑᐱᒥ ᐃᓇᑭᓐᑕᒪᑲᓂᐧᐊᒃ.  

 
ᑲᐃᓇᑯᓂᑲᑌᒃ ᐸᑫᐱᐃᑲᓂᒃ 21 ᐅᓐᑌᕆᐅ ᐃᔥᑯᑌᐧᐃᔭᑉ ᑲᐃᔑᐊᐱᑕᒪᑫᐧᐊᒡ ᑲᐃᓇᑯᓂᑲᑌᒃ, 1998, 

ᑲᐊᐱᑕᒪᑫᐧᐊᒡ ᐅᑲᐃᓇᐧᐊᓐ ᑲᑭᓇ ᑲᐅᓐᑎᓂᑫᑕᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ ᒋᒧᔥᑭᓀᐱᐃᑫᐧᐊᒡ ᑫᒋᓇᒡ 

ᑲᑭᐃᔑᓇᑭᔥᑲᒧᐧᐊᒡ ᐊᔕ ᑲᑭᐧᐃᓐᒋᑲᑌᒃ ᓂᑕᒻ ᐸᑭᑭᓂᑲᓂᒃ.  
 
ᑲᐊᐱᑕᒪᑫᐧᐊᒡ ᑲᔦ ᐅᑲᐊᓐᑕᐧᐁᓐᑕᓇᐧᐊ ᑯᑕᑭᔭᓐ ᑲᑭᐃᔑ ᐧᐊᐸᓐᑎᓂᐧᐁᒪᑲᒃ ᐅᐅᒪ ᐃᔑᓭᐧᐃᓇᓐ ᑲᑭᓇ 
ᑲᐅᒋᐸᐸᒥᓯᐧᐊᒡ. ᐧᐁᐧᐃᑉ ᑕᐊᓂᐸᑭᑎᓂᑲᑌ ᑫᐃᔑᒋᑫᓇᓂᐧᐊᒃ ᐊᓂᓐ ᑲᑭᐃᔑᒥᑭᑫᒪᑲᒃ.  
 
ᑲᐅᓐᑎᓇᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ ᑕᒧᔥᑭᓀᐱᐃᑫᐧᐊᒃ ᑲᑭᐃᔑ ᐊᓐᑐᑕᒪᑫᐧᐊᑦ ᐊᔕ ᑲᑭᐧᐃᓐᒋᑲᑌᒃ 

ᐊᐱ ᑫᒪ ᒋᐧᐸ 4:45 ᐅᓇᑯᔑᒃ ᒣᐧᑲ ᑲᔥᑲᑎᓄᑭᓯᔅ 8, 2010.   
 
ᐊᐧᐁᓀᓇᒃ ᑲᐸᑯᓭᓐᑕᒧᐧᐊᑦ ᒋᐅᔑᐱᐃᑫᐧᐊᑦ ᑲᐃᔑᐊᓐᑕᐧᐁᑕᒥᓂᑦ ᑲᑭᓂᐱᑌᐱᐃᑲᑌᑭᓐ ᐱᓴᓐ ᐃᑯ 

ᐅᑲᑐᑕᓐ ᒋᐧᐸ ᓇᓄᑯᓐ ᑭᑲᔥᑯᐳᓭᓂᒃ ᐊᐱ ᑭᐸᑭᑎᓂᑲᑌᒃ ᐅᐅᐧᐁ ᐧᐃᓐᑕᒪᑫᐧᐃᓐ.   
 
ᒋᑭᑫᓐᑕᒪᓐ:  ᐊᐱᒋ ᐸᑎᓄᐧᐊᒃ ᑲᐅᓐᑎᓇᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ ᑲᑕᑯᐸᐸᒥᓯᐧᐊᑦ, ᑲᐊᐱᑕᒪᑫᐧᐊᒡ 

ᑲᐧᐃᓐ ᐅᓇᑕᐧᐁᓂᒪᓯᐧᐊᓐ ᒋᐧᐃᒋᒧᔥᑭᓀᐱᐃᑫᐧᐊᑦ ᑯᑕᑭᔭᒃ ᐸᑲᓐ ᑲᐅᒋᐸᐸᒥᓯᐧᐊᑦ. ᑕᐱᔥᑯ ᐃᑭ 

ᑲᐃᓂᐧᑕ ᑲᓇᑲᔥᑭᑫᐧᐊᑦ ᑲᔦ ᑲᐅᓐᑎᓇᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ ᑕᐊᓐᑕᐧᐁᑕᑯᓯᐧᐊᒡ ᒋᐊᔭᑲᐧᐃ 

ᓇᓇᑲᐧᓴᐸᓐᑕᒧᐧᐊᒡ ᑲᐊᐱᑕᒪᑫᐧᐊᒡ ᐅᑐᔑᐱᐃᑲᓂᐧᐊ ᑲᐃᔑᐊᑌᓂᑭᓐ ᒪᒪᑲᑕᐱᑯᒃ ᐅᐅᒪ 
http://www.oeb.gov.on.ca/html/EB-2010-0295  ᒋᐅᓐᑎᓇᒧᐧᐊᑦ ᑲᐊᓂᐅᔥᑭ 

ᐸᑭᑎᓂᑲᑌᑭᓂᑭᓐ ᐅᐅᒪ ᐃᔑᒋᑫᐧᐃᓂᒃ. ᐅᑯᐧᐁ ᑲᐅᓐᑎᓇᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ 

ᑭᐊᔭᓐᐧᑲᒥᒪᐧᐊᒃ ᓇᓄᑯᓐ ᐁᑕ ᒥᓇᐧᐊᒃ ᐊᐱ ᑲᐊᓂᐸᑭᑎᓂᑲᑌᑭᓐ ᓇᑲᔥᑭᑫᐧᐃ ᐅᔑᐱᐃᑲᓇᓐ 

ᑲᐊᐱᑕᒪᑫᐧᐊᒡ ᑲᐃᔑᐊᑐᐧᐊᒡ ᐅᑐᔑᐱᐃᑲᓂᐧᐊ ᒪᒪᑲᑕᐱᑯᒃ ᑭᔥᐱᓐ ᐧᐃᓇᑲᑕᑯᓯᒡ ᐃᐧᐁᓂ 

ᓇᑲᔥᑭᑫᐧᐃᓂ ᓇᑐᑕᒪᑫᐧᐃᓂ.  
 
ᑭᔥᐱᓐ ᐊᔭᓯᐧᐊᓐ ᒪᒪᑲᑕᐱᒃ, ᑭᑕᐅᔑᓯᑐᓇᐧᐊ ᒋᑭᑲᓄᓇᔦᒃ ᑲᐊᐱᑕᒪᑫᐧᐊᒡ ᐅᑐᔑᐱᐃᑫᐧᐃ 

ᐊᓄᑭᐊᑲᓂᒥᐧᐊ ᐅᑭᑭᑐᐧᐃᓂᒃ ᑲᑎᐸᐃᑲᑌᓯᓄᒃ ᐃᔑᑭᑭᑐᔭᓐ (1-888-632-6273).  
 
 
ᑫᑐᒋᑲᑌᒃ ᐧᐃᑕᐧᑭᓇᓂᐧᐊᒃ 

 
ᑭᑕᑭᑕᐧᑭ ᐅᐅᒪ ᑲᐧᐃᑐᒋᑲᑌᒃ ᐯᔑᐧᑲᔦᒃ ᐃᐃᒪ ᓂᐧᓴᔦᒃ ᐃᓇᑫ: 
 
1. ᐃᔑᒋᑫᓐ ᒋᓇᑲᔥᑭᑫᑕᒪᑫᔭᓐ 
 
ᐱᓴᓐ ᐃᑯ ᑭᑕᐱᑲᐧᑫᐧᑌ ᑫᑭᓐ ᒋᐱᑕᐧᑭᔭᓐ ᒋᓇᑲᔥᑭᑫᑕᒪᑫᔭᓐ ᐅᐅᒪ ᑲᐧᐃᐃᔑ ᒪᑕᓄᑭᐧᐊᒡ. ᑭᔥᐱᓐ 

ᐧᐃᑕᐧᑭᐧᐊᒡ ᑕᐱᒋᓂᔕᐊᒪᐧᐊᑲᓂᐧᐃᐧᐊᒃ ᑲᑭᐃᔑᒥᑭᑲᓂᐧᐊᒃ ᑲᔦ ᑯᑕᑭᔭᓐ ᐧᐃᓐᑕᒪᑫᐧᐃᓇᓐ ᑲᑭᐱᐸᑭᑎᓇᒧᐧᐊᒡ 

ᐅᐅᒪ ᑲᐧᑫᐧᑌᐧᐃ ᓇᑭᔥᑲᑎᐧᐃᓂᒃ.   
 

ᑲᑭᐅᔑᑐᔭᓐ ᑭᑐᔑᐱᐃᑲᓐ ᐊᔕ ᒋᐅᑎᓯᑯᐧᐊᒡ ᐅᑕᐱᑕᒪᑫᒃ ᒋᐧᐸ ᒥᑕᓱᑭᔑᑲ ᑲᔥᐳᓭᒃ ᐊᐱ 

ᑲᑭᐅᔑᒋᑲᑌᑭᐸᓐ ᐧᐃᓐᑕᒪᑫᐧᐃᓐ. ᑭᑐᔑᐱᐃᑲᓐ ᒋᐸᔭᑌ ᐧᐃᓐᑕᒪᓐ ᐊᓂᓐ ᐁᔑᔥᑲᑯᔭᓐ ᑫᒪ ᑲᔦ 

ᑫᑐᑕᑯᐧᐊᓀᓐ ᑲᐧᐃᒪᑕᓄᑲᒋᑲᑌᒃ, ᑫᒪ ᑲᔦ ᐁᐅᒋ ᑲᑲᓄᑕᒪᐧᐊᐧᑕ ᑯᑕᑭᔭᒃ ᐊᐧᐃᔭᒃ, ᒋᐧᐃᓐᑕᒪᓐ ᐊᓂᓐ 

ᐁᔑᐸᐸᒥᓯᐧᐊᒡ ᑲᔦ ᐊᓐᑎ ᐁᔑ ᑕᐧᑲᑭᓐᓱᐧᐊᒡ. ᑲᐊᐱᑕᒪᑫᐧᐊᒡ ᒪᑭᔕ ᑕᐃᑭᑐᐧᐊᒃ ᐧᐃᓂᑯ ᐧᐊᐊ ᒋᑎᐸᐊᒃ 

ᐅᐧᐁᓂ ᐃᔑᒋᑫᐧᐃᓂ ᑲᑭᐃᔑᑲᐧᑫᐧᑌᒡ. ᐁᑯ ᑕᔥ ᒋᐧᐃᓐᑕᒪᓐ ᑭᑐᔑᐱᐃᑲᓂᒃ ᐁᐊᑕᐧᐁᓂᒪᒡ ᑲᑲᐧᑫᐧᑌᐧᐊᒡ 

ᑲᐅᓐᑎᓂᑫᑕᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ ᐧᐃᓇᐧᐊ ᐱᑯ ᒋᑭᑎᐸᐊᒧᐧᐊᐸᓐ ᑲᔦ ᐧᐁᑯᓀᓐ ᑲᐅᒋᐃᓀᓂᒪᐧᑕ 

ᐧᐃᓇᐧᐊ ᒋᑭᑎᐸᐊᒧᐧᐊᐸᓐ ᐅᐧᐁᓂ ᐃᔑᒋᑫᐧᐃᓂ.  
 
ᑭᐧᐃᓐᑕᒪᑯ ᒋᑭᑫᓐᑕᒪᓐ ᑭᔥᐱᓐ ᐧᐃᓇᑲᔥᑭᑫᑕᒪᑫᔭᓐ, ᑲᑭᓇ ᑲᑭᐃᔑᓂᔕᐊᒪᐧᐊᐧᑕ ᑭᑐᔑᐱᐃᑲᓇᓐ 

ᑲᐊᐱᑕᒪᑫᐧᐊᒡ ᑕᐧᐊᐸᓐᑕᐃᐧᐁᐧᐊᒃ, ᑕᑯ ᑲᔦ ᑭᐧᐃᓱᐧᐃᓐ ᑲᔦ ᐊᓐᑎ ᑲᐅᓐᒋᔭᓐ. ᑕᓇᑯᒋᑲᑌᐧᐊᓐ ᑲᔦ ᐃᐃᒪ 

ᑲᐊᐱᑕᒪᑫᐧᐊᒡ ᐅᑐᔑᐱᐃᑫᐧᐃᑲᒥᑯᐧᐊᒃ ᑲᔦ ᐃᐃᒪ ᒪᒪᑲᑕᐱᑯᒃ ᑲᐃᔑᐊᑐᐧᐊᒡ ᐧᐃᓐᑕᒪᑫᐧᐃᓇᓐ ᐱᑯ 

ᐊᐧᐁᓀᓇᒃ ᒋᐅᒋ ᐧᐊᐸᓐᑕᒧᐧᐊᑦ ᒪᒪᑲᑕᐱᑯᒃ ᑲᐅᒋᐃᓇᐱᐧᐊᑦ.   

ᑭᔥᐱᓐ ᑲᐊᐱᑕᒪᑫᐧᐊᒡ ᐱᓴᓂᑯ ᐧᐃᔕᐳᓇᒧᐧᐊᑦ ᐅᐧᐁᓂ ᒧᔥᑭᓀᐱᐃᑲᓂ ᐅᑲᐸᑭᑎᓇᓇᐧᐊ ᐅᑐᔑᐱᐃᑲᓂᐧᐊ 

ᒋᐅᒋ ᐧᐃᓐᑕᒪᑫᐧᐊᒡ. ᑭᔥᐱᓐ ᐃᑕᔥ ᐊᓐᑕᐧᐁᓂᒪᓯᐧᑲ ᐅᐅᐧᐁ ᒋᑐᑕᒧᐧᐊᒡ ᑲᐊᐱᑕᒪᑫᐧᐊᒡ, ᑭᑐᔑᐱᐃᑲᓐ 

ᐁᐧᐃᓇᑲᔥᑲᒪᓐ ᐅᐅᐧᐁ ᐃᔑᒋᑫᐧᐃᓐ ᒋᑕᑯᐧᐃᓐᑕᒪᓐ ᑲᐅᒋᐃᓀᓐᑕᒪᓐ ᒋᑭᑐᑕᓯᐧᑲᐸᓐ ᑲᔦ ᐧᐁᑯᓀᓐ ᐅᒋ. 

 
ᑭᔥᐱᓐ ᐊᔭᐧᐊᓀᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᔑᓂᔕᐊᓐ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᑲᐃᔑᐊᔭᓂᒃ 

ᑲᐃᔑᒪᒪᐧᐊᑌᑭᓐ ᐧᐃᓐᑕᒪᑫᐧᐃᓇᓐ ᐱᐧᐊᐱᑯᒃ ᐅᐅᒪ www.errr.oeb.gov.on.ca. ᑕᑯ ᑲᔦ ᓂᔑᓐ 

ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ.   
ᑭᔥᐱᓐ ᐊᔭᓯᐧᐊᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᓇᐱᓐ ᑲᐊᐱᑕᒪᑫᐧᐊᒡ ᑲᐃᔑᐊᑌᓂᒃ ᐱᐧᐊᐱᑯᒃ 

ᐧᐃᓐᑕᒪᑫᐧᐃᓇᓐ ᑲᐃᔑ ᑭᑭᓇᐧᐊᒋᐱᐃᑲᑌᑭᓐ ᒧᔥᑭᓀᐱᐃᑲᓇᓐ ᒋᒧᔥᑭᓀᐱᐊᒪᓐ ᑭᑭᓇᐧᐊᒋᒋᑲᓐ 

ᒋᐅᓐᑎᓇᒪᓱᔭᓐ. ᑫᑐᑕᒪᓐ ᒋᐅᒋᐃᔑᓂᔕᐊᒪᓐ ᑲᔦ ᐧᐃᐱᐧᐃᓐᑕᒪᓐ ᒪᐧᐊᒋᐃᑎᐧᐃᓇᓐ ᒋᐃᓇᐱᔭᓐ RESS 
ᐅᔑᐱᐃᑲᓂ ᑭᑭᓄᔥᑭᑫᐧᐃᓇᓐ ᐅᐅᒪ www.oeb.gov.on.ca/OEB/Industry, ᒧᔥᑭᓀᐱᐃᑫᐧᐃᓇᓐ 
ᑲᐅᒋᒧᔥᑭᓀᐱᐃᑲᑌᑭᓐ ᐱᐧᐊᐱᑯᒃ. 
 
ᑲᐊᐱᑕᒪᑫᐧᐊᒡ ᐅᑐᒋ ᐅᑕᐱᓇᓇᐧᐊ ᐱᐧᐊᐱᑯᒃ ᐅᔑᐱᐊᒪᑎᐧᐃᓂᒃ ᑲᐅᒋᐱᒋᓂᔕᐊᒪᐧᐃᐧᑕ 

ᐅᑐᔑᐱᐊᒪᑯᐧᐃᓂᐧᐊ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ ᑲᔦ ᑕᔥ ᓂᔑᓐ ᑲᑭᓇᐱᐱᐃᑲᑌᑭᓐ 

ᐊᓐᑕᐧᐁᒋᑲᑌᐧᐊᓐ. ᑭᓇᐧᐊ ᑲᐊᔭᓯᐧᐊᓐ ᒪᒪᑕᐧᐃᐱᐧᐊᐱᒃ ᐱᓇᐊᓇᓐ ᐱᑌᐧᐁᓯᒋᑲᓇᐱᑯᓯᒃ ᑭᑐᔑᐱᐃᑲᓐ, ᑕᑯ 

ᑕᔥ ᓂᔑᓐ ᑲᒪᓯᓇᐃᑲᓂᐧᐊᑭᓐ ᑲᑭᓇᐱᐱᐃᑲᑌᑭᓐ. 
 
2. ᐃᔑᓂᔕᐊᒪᐧᐃᒃ ᑲᐊᐱᑕᒪᑫᐧᐊᒡ ᑭᑐᔑᐱᐃᑲᓐ ᐊᓂᓐ ᐁᐃᓀᑕᒪᓐ 

 
ᑭᔥᐱᓐ ᐧᐃᐸᑭᑎᓇᒪᓐ ᑭᑎᑭᑐᐧᐃᓐ ᑲᐧᐃᐊᓂᑐᒋᑲᑌᒃ ᑲᔦ ᑕᔥ ᑲᐧᐃᓄᓐ ᐁᐧᐃᓇᑲᔥᑭᑫᑕᒪᑫᔭᓐ, 

ᑲᑭᐃᔑᓂᔕᐊᒪᐧᐊ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᐅᑐᔑᐱᐃᑫᐧᐃ ᐊᓄᑭᐊᑲᓂᒪᓐ ᒋᐸᔭᑌᐧᐃᓐᑕᒪᓐ 

ᑲᐃᓀᓐᑕᒪᓐ. ᑫᐧᐃᓇᐧᐊ ᑲᐱᓯᓐᒋᑫᐧᐊᑦ ᑕᒥᓇᐧᐊᒃ ᑲᑭᓇᐱᐱᐃᑲᑌᒃ ᑭᑐᔑᐱᐃᑲᓐ.  

 
ᒥᓯᐧᐁ ᑲᑭᐅᔑᐱᐊᒪᓐ ᑭᑐᔑᐱᐃᑲᓐ ᑲᑭᐧᐊᐧᐃᓐᑕᒪᓐ ᑲᐃᓀᓐᑕᒪᓐ ᑕᒥᓇᑲᓂᐧᐃᐧᐊᒃ ᑲᑭᓇ 

ᑲᐅᓐᑎᓂᑫᑕᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ (ᒋᑕᑯᐱᐃᑲᑌᒃ ᑭᐧᐃᓱᐧᐃᓐ, ᑫᐃᔑᑲᓄᓂᑯᔭᓐ, ᑲᔦ ᑕᔥ ᑲᑭᓇ 

ᑫᑯᓇᓐ ᑲᑭᐃᔑᐱᐃᑫᔭᓐ ᑭᑐᔑᐱᐃᑲᓂᒃ).   
 
ᑲᑭᓇ ᐅᔑᐱᐃᑲᓇᓐ ᑲᑭᐃᔑᓂᔕᐊᒪᐧᐃᐧᑕ ᑕᐃᔑᐊᒋᑲᑌᐧᐊᓐ ᑲᑭᓇ ᐊᐧᐃᔭᒃ ᒋᐅᒋ ᐧᐊᐸᓐᑕᒧᐧᐊᒡ ᒣᐧᑲ 

ᐱᒥᑕᔑᑕᒪᑎᓇᓂᐧᐊᒃ. ᒥᑕᔥ ᐃᐃᐧᐁ ᑲᐃᒋᑲᑌᒃ ᒋᐧᑲᔭᓐᑕᒋᑲᑌᑭᓐ ᒋᐅᒋ ᐧᐊᐧᐊᐸᓐᒋᑲᑌᑭᓐ ᑲᐊᐱᑕᒪᑫᐧᐊᒡ 

ᐅᑐᔑᐱᐃᑫᐧᐃᑲᒥᑯᐧᐊᒃ ᑲᔦ ᑲᐊᐱᑕᒪᑫᐧᐊᒡ ᑲᐃᔑᐊᑐᐧᐊᒡ ᐅᑐᔑᐱᐃᑲᓂᐧᐊ ᒪᒪᑲᑕᐱᑯᒃ ᑕᐃᔑᐊᒋᑲᑌᐧᐊᓐ 

ᒋᐅᒋ ᐧᐊᐸᓐᑕᒧᐧᐊᒡ ᐱᑯ ᐊᐧᐁᓀᓇᒃ ᒪᒪᑲᑕᐱᑯᓂ ᑲᐊᔭᐧᐊᑦ.  
 
ᒋᐧᐸ ᑕᔥ ᐊᒋᑲᑌᑭᓐ ᐅᔑᐱᐃᑲᓇᓐ ᒋᐅᒋ ᐧᐊᐸᓐᒋᑲᑌᑭᓐ, ᑲᐊᐱᑕᒪᑫᐧᐊᒡ ᑕᐃᔑᒋᑫᐧᐊᒃ ᒋᑲᓯᐱᐊᒧᐧᐊᑦ 

ᑲᐅᔑᐱᐃᑲᑌᒃ ᑲᑭᐱᐅᓐᒋᒪᑲᒃ ᑲᑭᐱᒋᓂᔕᐊᒃ ᐅᑐᔑᐱᐃᑲᓐ. ᒥᐅᓄ ᑲᐃᒋᑲᑌᑭᓐ ᑲᐃᔑᐱᐃᑲᑌᓂᒃ 

ᑲᐃᔑᓂᔕᐃᑲᑌᓂᒃ ᐅᑐᔑᐱᐊᑲᒧᐧᐃᓐ, ᐸᒃᔅ, ᐅᑭᑭᑐᐧᐃᓐ, ᑲᔦ ᒪᒪᑲᑕᐱᑯ ᐅᔑᐱᐃᑲᓐ ᑲᐃᔑᐱᐃᑲᑌᓂᒃ. 



Ontario Energy Board 
- 5 - 

 
 

 

ᔕᑯᒡ ᐃᑕᔥ ᑲᐃᔑᓂᑲᓱᒡ ᑲᔦ ᑲᑭᐃᔑᐱᐃᑫᒡ ᐅᑐᔑᐱᐃᑲᓂᒃ ᑕᐸᑭᑎᓂᑲᑌᓂ ᑲᑭᓇ ᐊᐧᐃᔭᒃ ᒋᐅᒋ 

ᐧᐊᐸᓐᑕᒧᐧᐊᒡ. 

 
ᐊᔕ ᑕᔥ ᒋᐅᑎᓯᑯᐧᐊᒡ ᑭᑐᔑᐱᐃᑲᓂ ᒋᐧᐸ ᓂᓱᒥᑕᓇᑭᔑᑲ ᑲᔥᐳᓭᒃ ᐊᐱ ᑲᑭᐅᔑᒋᑲᑌᒃ ᐧᐃᓐᑕᒪᑫᐧᐃᓐ. 

ᐅᑕᐱᑕᒪᑫᒃ ᐅᑲᐅᑕᐱᓇᓇᐧᐊ ᐅᔑᐱᐃᑲᓇᓐ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ 

ᑲᐅᒋᒪᒋᓂᔕᐃᑲᑌᒃ ᒐᐸᔑᔥ ᑲᐅᔑᐱᐃᑲᑌᑭᓐ ᑫᐃᔑᓂᔕᐃᑲᑌᑭᓐ. 

3. ᐧᐃᐱᒥ ᓇᓇᑲᑕᐧᐊᐸᒋᑫᔭᓐ 
 
ᒥᑕᔥ ᐁᑐᑕᒧᐧᐊᒻ ᑲᐱᒥ ᓇᓇᑲᑕᐧᐊᐸᒋᑫᐧᐊᒡ ᑲᐧᐃᓐ ᒣᐧᒣᒡ ᑕᐧᑭᓯᐧᐊᒃ ᑫᑯᓇᓐ ᑲᐅᒋᐱᒪᓄᑲᑌᑭᓐ ᔕᑯᒡ ᐃᑕᔥ 

ᐅᑐᒋ ᓇᓇᑲᑕᐧᐊᐸᑕᓇᐧᐊ ᐁᔑᐱᒪᓄᑭᓇᓂᐧᐊᒃ ᐧᐁᑎ ᐅᑕᐱᑕᒪᑫᒃ ᑲᐅᒋ ᐸᐱᒋᓂᔕᐊᒪᑯᐧᐊᒡ ᑎᐸᒋᒧᐧᐃᓇᓐ. 

ᑭᑕᑲᐧᑫᐧᑌ ᒋᐱᒋᓂᔕᐊᒪᑯᔭᓐ ᑎᐸᒋᒧᐧᐃᓇᓐ ᒋᐧᐊᐸᓐᑕᒪᓐ ᑲᑭᐸᑭᑎᓇᒧᐧᐊᒡ ᐅᑕᐱᑕᒪᑫᒃ ᑲᐧᐃᐃᔑ 

ᒪᑕᓄᑲᑕᒧᐧᐊᒡ. ᑲᐧᐃᓐ ᑕᑎᐸᐃᑫᐊᓯᐧᐊᒃ ᑲᓇᓇᑲᑕᐧᐊᐸᒋᑫᐧᐊᒡ ᑲᐱᒋᓂᔕᐊᒪᐧᐃᐧᑕ ᒪᓯᓇᐃᑲᓇᓐ 

ᑲᐊᐱᑕᒪᑫᐧᐊᒡ ᑲᐅᒋᑭᓐ. 
 
ᑭᔥᐱᓐ ᐧᐃᓇᓇᑲᑕᐧᐊᐸᒋᑫᔭᓐ ᑲᐸᑭᑎᓂᑯ ᒋᑲᓇᐧᐊᐸᓐᑕᒪᓐ ᑲᑭᓇ ᑲᐊᐱᑕᒪᑫᐧᐊᒡ ᑲᑭᐅᔑᑐᐧᐊᒡ 

ᐅᑐᔑᐱᐃᑲᓂᐧᐊ. ᑭᔥᐱᓐ ᐊᓐᑕᐧᐁᑕᒪᓐ ᒋᐧᐊᐸᓐᑕᒪᓐ ᐧᐁᑯᓀᓐ ᑎᓄᐧᐃ ᒪᓯᓇᐃᑲᓇᓐ ᐸᑲᓐ ᑲᐱᒥᐧᐃᒋᑫᐧᐊᒡ 

ᑲᑭᐅᒋᐅᔑᑐᐧᐊᒡ ᐅᐅᒪ ᑲᐅᒋᑕᐧᑭᐧᐊᒡ ᑕᔑᓐᒋᑫᐧᐃᓂᒃ, ᑲᐊᓐᑕᐧᐁᓂᒥᑯ ᑭᓂᑯ ᒋᑲᐧᑫᒋᒪᒡ ᒋᐧᐊᐸᓐᑕᒧᐧᐊᒡ 

ᐅᒪᓯᓇᐃᑲᓇᓐ. ᑲᔦ ᑭᐧᐃᓐᑕᒪᑯ ᒋᑭᑫᓐᑕᒪᓐ ᒪᑭᐧᔕ ᑲᑎᐸᐃᑫᐃᑯ ᒋᓇᐱᐱᐃᑲᑌᑭᐸᓐ ᑲᐧᐃᐧᐊᐸᓐᑕᒪᓐ ᑲᔦ 

ᒋᐱᒋᓂᔕᐊᒪᑯᔭᓐ ᒪᓯᓇᐃᑲᓇᓐ ᑲᐱᓇᑐᔥᑲᒪᓐ. 

 
ᒥᐅᒪ ᑫᑲ ᑲᑭᓇ ᒪᓯᓇᐃᑲᓇᓐ ᑲᑭᐃᔑᐊᒋᑲᑌᑭᓐ ᑲᑭᒧᔥᑭᓀᐱᐃᑫᐧᐊᒡ ᑲᐃᔑᐧᐃᓐᑌᑭᓐ ᑲᐊᐱᑕᒪᑫᐧᐊᒡ 

ᐅᒪᒪᑲᑕᐱᑯᒥᐧᐊᒃ http://www.oeb.gov.on.ca/html/EB-2010-0295.   
 
ᑲᑭᓇ ᐅᔑᐱᐃᑲᓇᓐ ᑲᑭᐃᔑᓂᔕᐊᒧᐧᐊᒡ ᑲᐧᐃᐱᒥ ᓇᓇᑲᑕᐧᐊᐸᒋᑫᐧᐊᒡ ᑕᐃᔑᐊᒋᑲᑌᓂᐧᐊᓐ ᑲᑭᓇ ᐊᐧᐃᔭᒃ 

ᒋᐅᒋ ᐧᐊᐸᓐᑕᒧᐧᐊᒡ ᒣᐧᑲ ᐱᒥᑕᔑᑕᒪᑎᓇᓂᐧᐊᒃ. ᐃᐃᐧᐁ ᑲᐃᒋᑲᑌᒃ ᒋᐅᒋ ᐧᐊᐧᐊᐸᓐᒋᑲᑌᑭᓐ ᑲᐊᐱᑕᒪᑫᐧᐊᒡ 

ᐅᑐᔑᐱᐃᑫᐧᐃᑲᒥᑯᐧᐊᒃ ᑲᔦ ᑲᐊᐱᑕᒪᑫᐧᐊᒡ ᑲᐃᔑᐊᑐᐧᐊᒡ ᐅᑐᔑᐱᐃᑲᓂᐧᐊ ᒪᒪᑲᑕᐱᑯᒃ ᑕᐃᔑᐊᒋᑲᑌᐧᐊᓐ 

ᒋᐅᒋ ᐧᐊᐸᓐᑕᒧᐧᐊᒡ ᐱᑯ ᐊᐧᐁᓀᓇᒃ ᒪᒪᑲᑕᐱᑯᓂ ᑲᐊᔭᐧᐊᑦ. 
 
ᒋᐧᐸ ᑕᔥ ᐊᒋᑲᑌᓂᒃ ᐅᓇᑐᑕᒪᑫᐧᐃᓐ ᑲᐧᐃᐱᒥ ᓇᓇᑲᑕᐧᐊᐸᒋᑫᒡ ᒥᓯᐧᐁ ᒋᐅᒋ ᐧᐊᐸᓐᒋᑲᑌᓂᑭᓐ, 

ᑲᐊᐱᑕᒪᑫᐧᐊᒡ ᑕᐃᔑᒋᑫᐧᐊᒃ ᒋᑲᓯᐱᐊᒧᐧᐊᑦ ᑲᐅᔑᐱᐃᑲᑌᒃ ᑲᑭᐱᐅᓐᒋᒪᑲᒃ ᑲᑭᐱᒋᓂᔕᐊᒃ ᐅᑐᔑᐱᐃᑲᓐ. 

ᒥᐅᓄ ᑲᐃᒋᑲᑌᑭᓐ ᑲᐃᔑᐱᐃᑲᑌᓂᒃ ᑲᐃᔑᓂᔕᐃᑲᑌᓂᒃ ᐅᑐᔑᐱᐊᑲᒧᐧᐃᓐ, ᐸᒃᔅ, ᐅᑭᑭᑐᐧᐃᓐ, ᑲᔦ 

ᒪᒪᑲᑕᐱᑯ ᐅᔑᐱᐃᑲᓐ ᑲᐃᔑᐱᐃᑲᑌᓂᒃ. ᔕᑯᒡ ᐃᑕᔥ ᑲᐃᔑᓂᑲᓱᒡ ᑲᔦ ᑲᑭᐃᔑᐱᐃᑫᒡ ᐅᑐᔑᐱᐃᑲᓂᒃ 

ᑲᑭᑲᐧᑫᐧᑌᒡ ᐁᐧᐃᐱᒥ ᓇᓇᑲᑕᐧᐊᐸᒋᑫᒡ ᑕᐸᑭᑎᓂᑲᑌᓂ ᑲᑭᓇ ᐊᐧᐃᔭᒃ ᒋᐅᒋ ᐧᐊᐸᓐᑕᒧᐧᐊᒡ. 
 
ᐊᔕ ᑕᔥ ᒋᐅᑎᓯᑯᐧᐊᒡ ᑭᑐᔑᐱᐃᑲᓂ ᒋᐧᐸ ᓂᓱᒥᑕᓇᑭᔑᑲ ᑲᔥᐳᓭᒃ ᐊᐱ ᑲᑭᐅᔑᒋᑲᑌᒃ ᐧᐃᓐᑕᒪᑫᐧᐃᓐ. 

ᐅᑕᐱᑕᒪᑫᒃ ᐅᑲᐅᑕᐱᓇᓇᐧᐊ ᐅᔑᐱᐃᑲᓇᓐ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ 

ᑲᐅᒋᒪᒋᓂᔕᐃᑲᑌᒃ ᒐᐸᔑᔥ ᑲᐅᔑᐱᐃᑲᑌᑭᓐ ᑫᐃᔑᓂᔕᐃᑲᑌᑭᓐ. 
 

ᑫᐱᔑ ᓇᓇᑐᔥᑲᐧᐃᔑᔭᒃ 

 
ᑭᔥᐱᓐ ᐧᐃᓇᐧᑫᑐᔭᓐ ᐅᐅᐧᐁ ᐧᐃᓐᑕᒪᑫᐧᐃᓐ, ᑕᑯᐱᐊᓐ ᐊᑭᓐᑕᓱᓐ EB-2010-0295 ᑭᒋᓀᑕᐧᑲᓐ ᑲᔦ 
ᒋᑕᑯᐱᐊᒪᓐ ᑭᑎᔑᓂᑲᓱᐧᐃᓐ, ᑭ ᑭᑭᑐᐧᐃ ᐊᑭᓐᑕᓱᓐ ᑲᔦ ᑭᑐᔑᐱᐊᒪᑯᐧᐃᓇᓐ ᑲᐅᒋᑕᑯᐱᑌᑭᓐ ᑫᒪ ᑲᔦ 

ᑭᔥᐱᓐ ᐊᔭᐧᐊᓀᓐ ᒪᒪᑕᐧᐃᐱᐧᐊᐱᑯᒃ ᑲᐅᒋᐅᔑᐱᐊᒪᑯᔭᓐ ᑲᔦ ᐸᒃᔅ ᐊᑭᓐᑕᓱᓐ. ᑲᑭᓇ ᐅᔑᐱᐊᒪᑎᐧᐃᓇᓐ 

ᒋᐃᔑᓂᔕᐊᒪᐧᐊᔦᒃ ᑲᐸᒥᓇᒃ ᐅᔑᐱᐃᑲᓇᓐ ᐅᐅᒪ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ, ᐊᔕ ᑕᔥ 

ᒋᐧᐊᐸᑕᒧᐧᐊᒡ ᒋᐧᐸ 4:45 ᑎᐸᐃᑲᓀᔭᒃ ᐅᓇᑯᔑᒃ ᐃᐃᐧᐁ ᐁᑭᔑᑲᒃ ᑲᐊᓐᑕᐧᐁᑕᐧᑲᑭᓐ ᒋᐃᔑᐧᐊᐸᓐᑕᒧᐧᐊᒡ. 
 
ᑫᔭᐱ ᓇ ᑭᑕᓐᑕᐧᐁᑕᓐ ᒋᐧᐃᓐᑕᒪᑯᔭᓐ. 
 
ᑭᔥᐱᓐ ᑫᔭᐱ ᐊᓐᑕᐧᐁᑕᒪᓐ ᒋᐧᐃᑕᒪᑯᔭᓐ ᐊᓂᓐ ᑫᐃᔑᒋᑫᔭᐸᓐ ᒋᐱᑕᐧᑭᔭᓐ ᑭᑕᐅᓐᑎᓇᓐ ᒋᐃᓇᐱᔭᓐ ᐃᐃᒪ 

ᑲᐊᐱᑕᒪᑫᐧᐊᒡ ᑲᐊᐸᒋᑐᐧᐊᒡ ᒪᒪᑲᑕᐱᑯᒃ www.oeb.gov.on.ca/OEB/Industry ᑫᒪ ᑭᑭᑐᐧᐃᓂᒃ ᐧᐃᐅᒋ 
ᑲᓄᓇᐧᑕ ᐧᐁᑎ ᑲᐃᔑᐊᓄᑭᐧᐊᒡ 1-877-632-2727. 
 
ᑭᒋᑫᑯᓐ ᐅᐅᐧᐁ  

 
ᑭᔥᐱᓐ ᒧᔥᑭᓀᐱᐊᓯᐧᐊᓐ ᑲᐃᔑᓇᓇᑲᑕᐧᐁᓐᑕᒪᓐ ᐃᐃᒪ ᐅᔑᐱᐊᒪᑫᐧᐃᓂᒃ ᑲᐧᐃᐅᒋ ᐅᓀᓐᒋᑲᑌᑭᓐ 
ᑲᐧᐃᐃᔑ ᑭᔑᐅᓯᒋᑲᓂᐧᐊᒃ ᑫᒪ ᐧᐃᐧᐃᒋᓯᐧᐊᓐ ᐅᐅᒪ ᑕᔑᓐᒋᑫᐧᐃᓂᒃ ᑲᐧᐃᐃᒪᑕᓄᑭᓇᓂᐧᐊᒃ, ᒥᐱᑯ 
ᐱᓴᓐ ᑫᐃᔑᒪᑕᓄᑲᑕᒧᐧᐊᒡ ᑲᐊᐱᑕᒪᑫᐧᐊᒡ ᒋᐧᐃᒋᐧᑕᓯᐧᐊᓐ ᑲᔦ ᑲᐧᐃᓐ ᒥᓇᐧᐊ ᑲᐱᐧᐃᓐᑕᒪᑯᓯᒃ 
ᐊᓂᓐ ᑲᐧᐃᐃᔑ ᒪᑕᓄᑭᓇᓂᐧᐊᒃ. 
 
 
ᐅᔑᐱᐃᑲᓇᓐ ᑫᐃᔑᓂᔕᐃᑲᑌᑭᓐ 
 
Board Secretary 
Ontario Energy Board 
2300 Yonge Street, Ste. 2701 
Toronto  ON  M4P 1E4 
 
Attn: Board Secretary 
 
Toll Free : 1-888-632-6273 
Fax: 416-440-7656 
Email: boardsec@oeb.gov.on.ca 
Filings: https://www.errr.oeb.gov.on.ca/ 
 
ᒣᐧᑲ ᐊᐱ ᐅᐱᒪᐊᒧᐧᐃᑭᓯᔅ 29, 2010 ᑲᑭᐅᔑᐱᐃᑲᑌᒃ ᐅᕋᓐᑐ ᑭᒋᐅᑌᓇᒃ 
 
ᐅᓐᑌᕆᐅ ᐃᔥᑯᑌᐧᐃᔭᑉ ᑲᐊᐱᑕᒪᑫᐧᐊᒡ 
 
 
ᑲᑭᐅᔑᐱᐅᑎᓱᒡ 
 
 
ᑭᕐᔅᑎᓐ ᐧᐊᓕ 
ᑲᐅᔑᐱᐃᑫᐧᐃᑭᒪᐧᐃᒡ ᐊᐱᑕᒪᑫᐧᐃᓂᒃ 


